
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
নদী নক্ষত্র মানুষ


 


এখানে জলের পাশে বসবে কি? জলঝিরি এ নদীর নাম;

অপরূপ; আমি তবু ঝাউবনী বলি একে—আস্তে বললাম।

নদীর দুপারে ঢের উচু উঁচু ঝাউবন, নীড়—

চুপচাপ ঘাসের ওপরে বসে কিছুক্ষণ তারপরে আমরা দুজনে

কোনাে কথা খুঁজে তবু পেলাম না আর যেন—

নদী যেন ঢের দূরে—আমাদের মনে

এ মুহূর্ত এ আকাশ নেই আর আজ;

বিষন্নতা: তাও নেই—পাতা ঝরবার

স্বর শুনি, ঢেউ নড়বার শব্দ পাই;

এই পৃথিবীতে যেন কিছু নেই আর।



একদিন—জানি আমি সম্পূর্ণ আকাঙ্ক্ষা ছিল আমাদের মনে;

‘নক্ষত্রের নিচে শিশিরের গল্প শােনায়েছি শুনেছি দুজনে

চোখাচোখি বসে থেকে; হাতে হাত নিশ্বাসে নিশ্বাস

জানতে মিশে গেছে—যেমন মাটির গন্ধ হৃদয়ে ফোটাতে চায়, ঘাস,

ধান খই দূর্বাঘাসে যেমন মাটির ইচ্ছা নিজেকে রাখতে চায় ঢেকে

একদিন পৃথিবীর বিলােড়ন রৌদ্র রক্ত আহ্বানের থেকে

দূরে সরে প্রেম আর আকঙক্ষার ঘরে বসে আমাদের ব্যাপৃত হৃদয়

আকাশ ও এ মাটিকে পেয়েছিল এক তিলে—’ বললাম; আস্তে তখন

সে বললে’ শেষ সত্য নদী নয়,—মন—’




৬১











[image: ]

[image: ]

'https://bn.wikisource.org/w/index.php?title=পাতা:বনলতা_সেন_-_জীবনানন্দ_দাশ.pdf/৬৭&oldid=1668190' থেকে আনীত


					বিষয়শ্রেণী: 	মুদ্রণ সংশোধন করা হয়েছে




				

			
			
		

		
			

		 এই পাতা শেষ সম্পাদিত হয়েছে ০৬:৫০টার সময়, ৫ ফেব্রুয়ারি ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

